Reaksje op Sibe syn stikje op side 11 fan Treffer 2 jiergong 37

 

Hoi Sibe,

 

In moai stikje wer op dyn eigen side yn de Treffer.

Spitich dat jo net in keatsleafhawwer bist, want dan soest simmers ek ris yn Easterein sjen kinne. En miskien dan wiernimme kinne hoefolle Eastereinders, Wommelsers en út oare hoeken fan Fryslân op de linen sitte. Mar hawar, elts syn eigen no?

 

Bliid dat jo ek oandacht besteegje wolst oan it frijwilligersprobleem. 

Want dat binne we fansels allegear. By fuotbalferiening SDS en by keatsferiening Easterein.

En der binne miskien guon die nei in dei op ‘e line sizze…hè hè dat ha we ek wer hân (al tink ik sels fan net). Mar der binne ek guon die dat yn de simmer 3 kear in dei dogge as noch faker. En dan kinne hja yn it winterskoft eltse sneon ek noch wol mei in jongereinteam mei as lieder as 1x yn de wike in team traine.

En it kin ek dat in lieder as trainer seit fan “Hè, hè, dizze simmer mar ris faker nei it strân”.

Mar men soe in soad minsken (âlders, doarsgenoaten fan Easterein, Wommels, Hidaard, ensfh.) miskien it paad ris wize kinne nei it fjild yn Easterein. Lykas simmers guon Eastereinders it paad nei Wommels fine kinne op dy moaie woansdei yn augustus.

 

Der leit it probleem net…by it sukses fan de fuotbalklup en keatsferiening…

 

Want der binne SWART-WYT-GRIENE minsken (as gekken…) die de hiele simmer elts wykein op paad geane nei de keatsfjilden yn Fryslân as sels der bûten.

En dernei yn de winter eltse sneon mei in fuotbalteam op stap gean yn en bûten Fryslân en dan somtiden ek nochris jongerein traine. As in stikmannich kearen efter de bar stean as op it fjild as skiedsrjochter.

Mar ja, dat binne minsken die seldsum wurde, lykas seefûgels die Sibe hjitte. Dizze minsken ha miskien ek wol ferlet fan wat mear frije tiid. Wat soe it moai wêze as der ek ris oare minsken op de line woenen as efter de bar as efkes fluitsje as wat dan ek dwaan foar de fuotbal- en/as keatsklup.

 

It sukses fan beide ferienings wurd makke troch de frijwilligers en in pear ‘betelle’ (ek wol nedich) kreften. Miskien soe it aardich wêze as stifting de Skoalleseize, v.v. SDS en K.F. Easterein de SWART-WYT-GRIENE frijwilligersbrigade oprjochtsje.

En dat we it ledetal, ‘lykas’ by de beide sportferienings, omheech helje en eltsenien mei nocht en wille wat dwaan litte yn simmer en/as winter.

 

Miskien kinne jimme der ris oer eamelje op jimme seefûgelkonvint. It soe aardich wêze as jimme dan ek wat oare soarte fan fûgels útnoegje. Miskien guon die simmers op de fjilden binne as sa...

 

Hertlike groetnis,

 

In besoarge “Ut- & thûs Passer domesticus”
